
GOUVÈNÈ ANONSE $20 MILYON SIBVANSYON POU SEKTÈ PÈCH KI TE VIKTIM SANDY 
 

Lajan Federal ki fèk Apwouve pral ede Sektè Pèch pou Komès ak Lwazi Rekonstwi 

 

Gouvènè Andrew M. Cuomo te ensiste bò kote biznis pèch ki te viktim Ouragan Sandy aplike pou 

finansman ki disponib atravè Pwogram Sibvansyon pou Sektè Pèch sou Kòt Eta a. Nan kad pwogram lan, 

biznis kalifye pral kapab aplike pou sibvansyon jiska $50.000 pou kouvri pèt ki pa konpanse.  

 

“Rejyon ki pi devaste yo nan Sipè Ouragan Sandy reprezante pati vital sektè pèch eta a tou, k ap sipòte 

milye djòb lokal epi jenere milya dola nan aktivite ekonomik,” te deklare Gouvènè Cuomo. “Ak wot 

sezon pèch kap rive a, mwen mande pou lajan federal ale sipòte sektè enpòtan sa sou Long Island ak 

Staten Island pandan lap travay pou rive nan foul retablisman.” 

 

Biznis pèch ka aplike kounye a sou http://nysandyhelp.ny.gov/sites/default/files/documents/coastal-

fishing-industry_4.25.13.pdf ouben nan telefòn: 1-855-NYS-SANDY. Biznis pèch ki te sibi domaj ak/ouben 

difikilte ekonomik kòm rezilta Siklòn Irene ouben tanpèt Twopikal Lee kalifye tou pou finansman atravè 

pwogram lan. Pwogram $20 milyon an, ki te konsevwa pou ede sektè pèch la retabli, te fè pati Plan 

Daksyon pou Retablisman apre Dezas Sibvan Blòk Devlopman Kominotè Eta a, ki te jwenn apwobasyon 

federal mwa pase a. 

 

“Sektè pèch New York enpòtan pou ekonomi nou an, l ap kreye jòb,” te deklare Prezidan, Direktè ak 

Komisyonè Empire State Development, Kenneth Adams. “Lajan sa yo pral ede sektè vital sa rekipere pèt 

li te sibi  pandan Sandy, epi rekonstwi pi solid pase anvan.” 

 

Ouragan Sandy te koze gwo domaj nan pèchri yo sou kòt New York. Yo estime domaj nan sektè pèch sou 

kòt la totalize $77 millyon ($58 milyon nan sektè pèch pou lwazi ak $19 milyon nan sektè pèch pou 

komès) akòz Sandy. 

 

Komisyonè Depatman Konsèvasyon Anviwonmantal, Joe Martens, te di konsa, “lè m te vizite zòn ki te 

viktim Sandy a, mwen te wè ak pwòp je m domaj sektè pèch la te sibi nan Sandy. Lajan sa yo, Gouvènè 

Cuomo te reyisi jwenn, pral ede biznis pèch pou lwazi ak komès retabli ak rekonstwi. Pèchri yo se motè 

ekonomik vital pou ekonomi eta a epi DEC kontinye ap fè tousa li kapab pou sipòte sektè a.” 

“Sektè pèch pou lwazi nan lanmè te ajenou apre Sandy, men n ap tounen ak fòs pandan sezon pèch 

2013 la epi sibvansyon sa yo ka ede asire nou pi solid pase anvan nan sezon kap vini yo. *Pèchè dlow 

sale New York ak pwopriyetè biznis nan lanmè vreman apresye lidèchip solid ak sipò Gouvènè Cuomo ak 

staf li te bay apre Sandy, espesyalman èd pou akselere pwosesis sibvansyon sa,” te deklare Jim 

Hutchinson, Direktè Egzekitif Recreational Fishing Alliance, Prezidan New York Sportfishing Federation.  

 

“Sektè pèch pou lwazi NY te pran gwo frap nan Sandy, epi nou gen yon long wout ankò devan anvan nou 

retabli. Kèk ap rekonstrikwi apati zero, anpil ap goumen pou simonte moman finansye difisil, men TOUT 

ap reziste epi yo detèmine pou rekonstwi kominote pèch NY. Alòske tanperati ap monte, gran tit  yo ap 

disparèt, sa yo ki pa nan premye liy yo, ka bliye kantite travay ki rete pou fèt. Sa tèlman ankourajan pou 

wè jan Gouvènè Cuomo ak staf li pa te bliye nou epi toujou ap travay di pou jwenn èd finansye sektè 

pèch la bezwen prese prese a. Sibvansyon sa yo se premye pa vè objektif sa,” te deklare Melissa 

Dearborn, Vis Prezidan, Regal Marine Products. 

 

Nan lane 2011, sektè endistri komèsyal la te jenere $5 milya dola nan vant, li te kontribiye $1,8 milya 

nan pwodi enteryè brit eta a, epi li te sipòte 42.000 djòb nan ansanm ekonomi a. Sektè pèch pou lwazi 

sou lanmè eta a jenere $369 milyon nan vant, te kontribiye $212 milyon nan pwodi enteryè brit eta a, 

epi te sipòte 3.000 jòb nan tout ekonomi eta a. 

 

“Pèch dlo sale pou lwazi ak komès se youn nan anpil trezò Long Island yo. Li fè pati istwa nou, epi pou 

anpil moun, se yon mòd vi. Yon nan pi gwo priyorite m nan fonksyon m ap okipe a se travay ak Gouvènè 

Cuomo, kòlèg asanble lejislatif mwen yo ak pechè nou yo sou Long Island pou amelyore sektè a. Apre 

eliminasyon Frè Lisans pou Pèch Dlo Sale, mwen felisite Gouvènè a  dèske li te pase plizyè etap diferan 

pou vanse atravè egzekisyon Pwogram Sibvansyon Sektè Pèch sou Kòt la, ki pral ede sektè pèch la retabli 

anba efè devastatè Sipè Ouragan Sandy a,” te deklare Senatè Lee Zeldin. 

 

“Sektè pèch pou lwazi bay apreprè 10.000 djòb, kidonk li enpòtan pou aspè enpòtan ekonomi ki chita 

sou lanmè jwenn sipò epi mache pandan sezon sa. Soti nan staf Depatman Konsèvasyon Anviwonmantal  

New York la sou Long Island rive jiska Albany, genyen anpil efò ki fèt pou ekonomi ki chita sou lanmè nou 

an pwogrese apre enpak devastatè Sandy yo. Sipò san parèy sa ak rekonesans enpòtans sektè pèch pou 

lwazi nou an apresye anpil epi ba nou espwa pou avni an,” te deklare John Mantione, Pòtpawòl, New 

York Fishing Tackle Trade Association.  

 

“NY Sea Grant rete enkyè sou efè kontini Siklòn Sandy sou rezidan ak kominote ki te pi afekte sou kòt yo. 

Staf Sea Grant ap travay sere sere ak sektè pèch la, NYS DEC, ak lòt ajans gouvenmantal pou ede nan efò 

pou pote sekou a. Nou ankouraje ti pwopriyetè biznis sou kòt la patisipe nan pwogram Gouvènè Cuomo 

te konsevwa pou ede retabli ak rekonstwi, pou sa nou mande yo vizite sitwèb la ouben kontakte biwo 

nou pou detèmine ki meyè fason pou jwenn resous sa yo. NY Sea Grant angaje l pou travay ansanm pou 

mennen pechè tounen sou litoral la epi ede revitalize kominote sou kòt yo,” te deklare James 

Ammerman, Direktè, New York Sea Grant. 

Biznis pèch ka kalifye pou sibvansyon adisyonèl ak sipò finansman atravè pwogram retablisman ti biznis 

Eta a si pèt ki pa konpanse depase  $50.000, ouben pou sibvansyon pou atenyasyon espesyal pou ede 

prevni menm domaj sa yo nan fiti ouragan. 

